
Shri Tandava Stotram

ಶ್ರೀತಾಂಡವಸ್ತೋತ್ರಂ 2

ಚಿತ್ರಂ ವಟತರೋರ್ಮೂಲೇ ವೃದ್ಧಾಃ ಶಿಷ್ಯಾ ಗುರುರ್ಯುವಾ .

ಗುರೋಸ್ತು ಮೌನಂ ವ್ಯಾಖ್ಯಾನಂ ಶಿಷ್ಯಾಸ್ತು ಚ್ಛಿನ್ನಸಂಶಯಾಃ .. 1..
ಪದಪ್ರಚುರಕಿಂಕಿಣೀಕಿಣಿಕಿಣಿಧ್ವನಿಭ್ರಾಜಿತಂ
ಹರಿಪ್ರಮುಖದೇವತಾದೃತಲಸನ್ಮೃದಂಗಾದಿಕಂ .

ಧಿಧಿಂಧಿಮಿತಧೈತಧೈತಧರವಾನುಸಾರಿಕ್ರಮಂ
ಸದಾ ತಿಮಿತಿ ಮಂಗಲಂ ದಿಶತು ಶಾಂಭವಂ ತಾಂಡವಂ .. 2..

ಧಿಂಧಿಮಿಧಿಮಿಧಿಮಿಶಬ್ದೈರ್ಬಂಧುರಪದಮಂದರಂ ನಟಂತಂ .

ಝಂಝಣಝಣಝಣರಾವಾರಂಜಿತಮಣಿಮಂಡನಂ ಶಿವಂ ಸೇವೇ .. 3..

ತಕ್ಕತೋಧಿಕ್ಕತೋತಾತಥಾತೈತಥೈ
ತೋಂಗದದ್ಮಾಂಗಧಿನ್ನತ್ತಶಬ್ದಾನ್ಮುಹುಃ .
ಉಚ್ಚರನ್ ಹಾಸವಿನ್ಯಾಸಚಂಚನ್ಮುಖಃ
ಸನ್ನನರ್ತ ಸ್ವಯಂ ಶ್ರೀಭವಾನೀಪತಿಃ .. 4..
ತಾಪಸಾಂಸ್ತಾಪಸಾನಂತರಾ ದೇವತಾ
ದೇವತಾ ದೇವತಾಶ್ಚಾಂತರಾ ತಾಪಸಾಃ .
ಏವಮಾದೃತ್ಯ ವಾಗೀಶ್ವರಾದಿಸ್ಥಿತೌ(ಧಿಷ್ಟಿತಃ)
ಸನ್ನನರ್ತ ಸ್ವಯಂ ಶ್ರೀಭವಾನೀಪತಿಃ .. 5..
..ಇತಿ ಶ್ರೀತಾಂಡವಸ್ತೋತ್ರಂ ಸಂಪೂರ್ಣಂ ..

